
1. PENGENALAN 
Teori Pemusatan Klien atau Perorangan telah diperkenalkan oleh Carls Rogers dalam bukunya yang pertama, Counseling and Psychotherapy yang telah diterbitkan pada 1942 . Rogers memulakan pemusatannya kepada pengalaman klien dan juga pandangan subjektifnya terhadap fenomena dunia ini. 


Teori yang dikemukakan oleh Rogers adalah menganggap manusia adalah aktif, mempunyai tujuan, matlamat, sedia membaiki diri, yang mana kesemuanya menggambarkan bahawa manusia mampu bertindak sendiri mengikut pembawaan semulajadinya. 


Pandangan Rogers ini merupakan teori kaunseling tidak berarah. Dalam proses ini kaunselor meletakkan tanggungjawab asas untuk mencari penyelesaian kepada masalah klien   (Coleman dan Hammer, 1974). Menurut Rogers, kaunselor perlu membataskan kerjanya kepada pemberian maklumat yang diperlukan oleh klien seperti mengenai peluang pekerjaan atau hasil ujian minat, nilai dan kebolehan klien. Kaunselor yang tidak berarah cuba mengelakkan daripada mengelakkan daripada mencadangkan keputusan-keputusan atau penyelesaian supaya tanggung jawab akhir tetap berada dalam tangan klien.


Maka teori Rogers banyak menekankan suatu pendekatan baru yang mewujudkan suasana penerimaan, aman damai dan kefahaman yang mana terapi pemusatan klien ini menumpukan perhubungan erat diantara kaunselor dan kliennya. Fungsi kaunselor hanya tertumpu sebagai pemudah cara dalam pembentukan kendiri dengan membantu klien menjumpai keupayaan dan kebolehannya sendiri untuk menyelesaikan masalah.
Kaunseling tak berarah yang diperkenalkan oleh Rogers dalam 1940 an adalah bertentangan dengan pendekatan tradisi Psiko-analitik yang berarah dalam terapi individu. Rogers telah menggemparkan keadaan pada ketika itu yang mana beliau telah menentang andaian asas iaitu ‘kaunselor yang lebih mengetahui’.


Beliau juga mencabar kesahan prosedur teraputik yang diguna pakai pada ketika itu, iaitu dari segi menasihati, member pendapat, mengarah, memujuk, mengajar, menentukan dan membuat interprestasi. Andaian asas Rogers adalah manusia itu adalah boleh dipercayai dan mempunyai potensi yang luas untuk memahami diri mereka dan menyelesaikan masalah sendiri.

Minat awal Rogers adalah tertumpu kepada kaunseling individu dan psikoterapi. Teori ini kemudiannya dikembangkan menjadi teori personality yang sistematik dan dipraktikkan dalam kaunseling individu. Pendekatan ini kemudiannya ditukar menjadi Terapi Pemusatan Klien (Rogers,1951).   

2. LATAR BELAKANG

Carls Rogers telah dilahirkan pada 8 Januari 1902 di Oak Park, Chicago, Amerika Syarikat. Beliau dilahirkan dalam keluarga yang berpegang teguh pada ajaran agama (Kristian Protestan). Ibubapanya amat mementingkan kebajikan anak-anaknya dan menanamkan semangat kerja kuat pada anak-anaknya. Dengan itu Rogers telah ditanamkan semangat bekerja kuat dan taat pada agama, dilarang melakukan perkara-perkara dosa seperti meminum arak, menari dan lain-lain. Hal ini adalah kerana akan member kesan ke atas pekerjaannya bila dewasa. Kesan-kesan itu adalah mengenai perkara-perkara moral dan etika hidup dan juga cara-cara saintifik yang telah didedahkan kepadanya semasa membantu bapanya bekerja diladang mereka disamping minat membaca buku-buku pertanian secara saintifik.

Pada awalnya Rogers belajar dalam bidang pertanian di Universiti Wisconsin, tetapi selepas dua tahun dia telah menukar profesyennya dengan menjadi paderi. Dalam perjalannya ke Orient dalam tahun 1922 dia telah berpeluang mempelajari doktrin agama lain dan juga memperhatikan sikap permusuhan di antara orang-orang Perancis dan Jerman. Pengalaman ini telah menyebabkan dia mempelajari ‘Liberal Theological Seminary’ di Union Theological Seminary, New York. Setelah memikirkan tentang persoalan hidup dan kemungkinan memperbaiki kehidupan individu yang lebih konstruktif, Rogers akhirnya berhenti menjadi paderi dan terus bekerja dalam bidang bimbingan kanak-kanak dan bercita-cita menjadi psikologi klinikal. 
Rogers mendapat Ph.D nya di Teachers College, Universiti Columbia dalam tahun 1931. Sebelum mendapat ijazah Kedoktoran, pada tahun 1928 beliau telah bertugas di Rochester, New York. Tugas beliau adalah menguruskan kanak-kanak yang nakal dan kurang bernasib baik yang ditempatkan di Jabatan Kajian Kanak-kanak di Rochester. 


Pada 1939-40, beliau telah bertukar ke Ohio State Universiti sebagai seorang Profesor dan dalam tahun 1945-1957 beliau telah melibatkan diri dengan Pusat Kaunseling di Universiti Chicago. Kemudian berpindah ke Universiti Wisconsin sebagai seorang professor dan beliau bertugas di Western behavioral Science Institute. 
3. KONSEP-KONSEP ASAS 

3.1 PANDANGAN ROGERS TERHADAP SIFAT-SIFAT SEMULAJADI MANUSIA


Rogers menganggap manusia itu adalah positif dan konstruktif jika suasana menghargai dan mempercayai diwujudkan. Rogers tidak meenggemari denga sistem yang mengatakan bahawa manusia tidak boleh dipercayai dan sebaliknya individu perlu diarah, dimotivasi, disuruh, dihukum, diberi ganjaran dikawal dan diuruskan oleh orang lain yang lebih berkuasa dan mahir ( Corey, 1982 ). 
Rogers menyarankan tiga keadaan untuk mewujudkan suasana galakan pertumbuhan supaya individu dapat berkembang mengikiut keupayaannya. Iaitu :-

1) Genuiness atau Realness.

2) Penerimaan atau diberi Perhatian.

3) Pemahaman yang Mendalam.

Rogers cukup percaya jika sikap ini diguna dalam perhubungan, manusia akan mengurangkan mekanisma beladiri dan akan lebih bersikap terbuka terhadap pengalamanya dan persekitarannyadan kelakuan mereka akan mengikut lunas-lunas sosial dan lebih konstruktif. 


Teori Rogers mengenai personaliti manusia adalah berasaskan kepada pengalaman beliau sendiri. Rogers menolak konsep Freud tentang manusia yang mengandaikan manusia pada asasnya adalah tidak rasional tidak bersosial dan merosakkan diri sendiri. 

3.2  BIDANG FENOMENA

Bidang fenomena adalah alam pengalaman yang sentiasa berubah-berubah. Pengalaman-pengalaman ini bukan sahaja merujuk kepada pengalaman luaran, tetapi juga peristiwa-peristiwa dalaman yang diamati secara sedar atau tidak sedar. Apa yang penting ialah apa yang diamati bukanlah realiti sebenar, tetapi adalah sesuatu realiti baginya.
3.3  KENDIRI

Konsep kendiri juga merupakan prinsip asas dalam teori personaliti Rogers. Kendiri berkembang hasil dari interaksi organisma dalam persekitaran. Semasa pengembangan, organisma berkecenderungan mengintergrasikan dan menyesuaikan setengah dari nilai-nilai yang terdapat pada orang lain. Pendek kata, konsep kendiri mempengaruhi pengamatan individu tentang alam dan tingkah lakunya. 
4. PRINSIP-PRINSIP ASAS

Prinsip-prinsip ini mengandungi 3 bahagian terpenting, iaitu : keadaan, proses dan hasil. Jika sesetengah keadaan wujud maka proses tertentu akan lahir atau perubahan dalam personaliti dan tingkah laku (Grummon,1979)


Rogers tidak percaya bahawa kemahiran teknik dan latihan ada sumbangannya kepada kejayaan. Sebaliknya beliau percaya bahawa sikap yang dipegang dan perhubungan dua hala oleh kaunselor adalah ramuan terpenting untuk membawa kejayaan kepada klien.   Menurut Rogers, sejauh mana perubahan personaliti akan bergantung kepada : 
1) Sejauh mana kaunselor berkeadaan kongruen dan ikhlas dalam perhubungan. 

2) Sejauh mana kaunselor mengalami pertimbangan positif tanpa syarat. 

3) Sejauh mana kaunselor memperlihatkan kefahaman empati yang tepat mengenai rangka tujuan dalam diri klien.

4) Sejauh mana semua keadaan di atas diamati oleh klien. Klien haruslah dapat mengesani 1-3 itu sekurang-kurangnya secara minimum. 

4.1
 KONGRUEN DAN GENUINE 


Kongruen bermakna semua aspek pengalaman organismik kaunselor pada masa sesi temu bual itu boleh dengan bebas di bawa dengan kesedaran dan bahawa konsep kendiri adalah kongruen dengan pengalaman itu. ‘Dia adalah dirinya’. Kaunselor yang ikhlas adalah spontan dan menyatakan sikap dan perasaan yang mengalir dalam dirinya dengan terbuka, baik kepada perasaan yang selesa mahupun tidak.

Kongruen boleh membantu melahirkan perasaan marah, kecewa, suka, bimbang dan sebagainya semasa proses perhubungan. 


Genuine pula adalah kejujuran kaunselor dalam menjalinkan hubungan dengan klien. Ahli terapi mestilah menerima klien dengan fikiran, tanggapan dan sikap terbuka. Kaunselor mestilah bersikap mesra dengan klien walaupun nilai-nilai yang dipegang oleh klien bertentangan dengan nilai-nilai kaunselor. 

4.2
 PENERIMAAN ATAU DIBERI PERHATIAN


Sikap kedua yang perlu ada pada seorang kaunselor ialah sikap mengambil berat yang mendalam dan ikhlas terhadap klien sebagai seorang manusia. Perasaan ambil berat ini pula tidak seharusnya tercemar oleh penilaian-penilaian tentang perasaan, fikiran, tingkah laku klien sebagai baik atau tidak baik ( Corey, 1982 ).

Kaunselor perlu memberi penghargaan yang tinggi kepada klien dan menerimanya dengan penuh kemesraan tanpa meletakkan sebarang syarat terhadap penerimaan itu. Inilah yang dikatakan oleh Rogers sebagai pertimbangan positif tanpa syarat.


Menerima segala tingkah laku klien yang dianggapnya benar tidak bermakna kaunselor mengikut tindakannya. Menurut Rogers (1972), hasil kajian telah menunjukkan yang penerimaan yang tinggi pada diri klien dan nilai-nilai dirinya akan membuatkan proses kaunseling lebih berjaya. Kalau kaunselor tidak punyai rasa hormat, rasa menerima dan meragui klien akan menyebabkan klien hilang kepercayaan pada kaunselor. Ini sedikit sebanyak akan menggagalkan proses kaunseling yang diadakan. 
4.3
PEMAHAMAN YANG MENDALAM ( EMPATI YANG TEPAT )


Empati ialah cuba memahami dengan sensitif dan tepat pengalaman dan perasaan klien dan makna pengalaman dan perasaan itu kepadanya bila didedahkan pada masa interaksi dalam proses kaunseling. Rogers percaya bahawa empati berada bersama orang lain dengan cara empati adalah satu cara yang cukup berkuasa untuk membawa perubahan personaliti (Grummon, 197s9).


Ini bermakna kaunselor seperti betul-betul berada dalam dunia persepsi klien. Matlamat empati yang tepat ialah untuk membantu klien mendekati pengalamannya sendiri yang pula menjadi rujukan bagi memandu tingkah lakunya dan pemahaman kendirinya. Empati yang tepat menggalakkan penyelesaian kepada keadaan tak kongruen di antara kendiri dengan pengalaman. 
Prinsip lain yang harus diikuti oleh kaunselor ialah menyediakan suasana kaunseling yang baik iaitu dengan cara kaunselor mestilah mendengar dengan teliti apa yang diadukan oleh klien. Kaunselor mestilah mampu meluahkan semula kepada klien tentang intipati dari apa yang ditanggapnya dari klien itu dalam keadaan mesra dan tidak menghakimi klien.      

KESIMPULAN 


Teori Pemusatan Klien atau Teori Pemusatan Perorangan yang diasaskan oleh Carsl Ransom Rogers adalah satu teori yang cukup berkesan dalam proses kaunseling. Teori ini mewujudkan suasana penerimaan terhadap klien tanpa syarat, proses yang aman dan damai dan kefahaman yang mendalam terhadap klien. 

Perhubungan yang mesra dan erat di antara kaunselor dank lien cukup dititik beratkan oleh Rogers. Teori dan prinsip yang diamalkan oleh Rogers ini sedikit sebanyak mirip kepada ajaran agama Islam dan sangat sesuai untuk diamalkan di negara Malaysia kita. 

Dalam penerimaan tanpa syarat, Allah S.W.T  sudah menyatakan bahawa setiap manusia itu tiada bezanya antara satu sama lain, melainkan amal soleh dan taqwa. 

